
   Мĕн ĕмĕртен чăваш хастаррăн

Ялта лартать йăмра эрешлĕн.

Çулла сулхăн парать пире

Хĕлле тăмансенчен сыхлать



Паллах йăмра çинчен вăраххăн

Çырма тем чуль пулать мухтавлăн

Халĕ вара калам сире

Пĕр хуйхăллă историе

 

Пӳрт умĕнче йăмра салхуллăн

Паян ларать ытла хуйхăллăн.

Тен, вăл сисет çын нушине 

Асап-тертне, мĕн пулнине



Кичемлĕ амăш ирхине

Фронта ăсартĕ ачине 

Пит йывăр тăванăмсене

Сисес пĕччен юлассине



Йăмра панче вĕсен йăвашшăн

Пиллерĕç пĕр-пĕрне ачашшăн

Йăмра тăван çыннисене

Пăхса хурланчĕ вĕсене.



Кунсем иртсе шуса пĕр майăн

Йăпанмашкăн хыпар пулмарĕ

Йăмра йăпатрĕ аннене

Шăлса типĕтрĕ куççульне



Ан хурлансам, ытла ан авăн,

Ывăлу сан çитĕ пĕр васкавлăн

Куçне уçса яла вăл утрĕ

Шанчăкĕпе пĕрех вăл кĕтрĕ



Самай тăрсан — шанчăк çуралчĕ

Нум салтак яла таврăнчĕ.

Йăмра панче ывăлĕпе

Амăш тĕл пулчĕç пĕр ирпе



Мĕн ĕмĕртен йăмра хавассăн

Чăваш хутне кĕрет асамлăн

Кашни чăваш сумлать ăна

Паян та умри хăвана.

  